
Trasnáil mhór i gcomhair freagra i scríbhinn maille le díospóireacht G-000005/2017/ath.1 

ar an gCoimisiún 
Rule 130b 

Beatrix von Storch, Daniela Aiuto, Kristina Winberg, Joëlle Bergeron 
thar ceann an Ghrúpa EFDD  

Ábhar: Coimeád 2017 Lá Idirnáisiúnta an Teaghlaigh: cur chun cinn ról na dtuismitheoirí in 
oideachas dea-cháilíochta a chosaint dá leanaí 

Ó 1993 i leith, coimeádtar Lá Idirnáisiúnta an Teaghlaigh (LIT) ar an 15 Bealtaine gach bliain1, rud a 
léiríonn an luach a chuireann an pobal ar an teaghlach mar ghrúpaonad nádúrtha agus bunúsach sa 
tsochaí, atá i dteideal cosaint ón tsochaí agus ón stát2. 

Díríonn coimeád 2017 go háirithe ar ról faoi leith an teaghlaigh i gcur chun cinn an oideachais luath-
óige agus deiseanna foghlama ar feadh an tsaoil do leanaí agus don aos óg, ar thábhacht gach 
cúramóra sa teaghlach (athair, máthair, seantuismitheoirí agus siblíní) agus ar an tionchar 
tábhachtach a bhíonn ag oideachas na dtuismitheoirí ar leas na leanaí. 

Tá ról ríthábhachtach ag na tuismitheoirí, agus ag na seantuismitheoirí go minic, in oideachas dea-
cháilíochta a chosaint, ag tosú sa luath-óige agus ag leanúint trí shaol a leanaí agus a ngarleanaí. 

1. An bhfuil sé de rún  ag an gCoimisiún bearta a fhorbairt ar mhaithe le cabhair a thabhairt do 
Bhallstáit agus treoirlínte LIT 2017 á gcur chun feidhme? 

2. An gcomhordóidh an Coimisiún gníomhaíocht na mBallstát chun aitheantas a thabhairt don obair 
thábhachtach mar chúramóirí a dhéanann daoine den teaghlach, seachas gan a dhéanamh ach 
struchtúir chúraim phoiblí a chur chun cinn?  

3. An ndéanfadh  an Coimisiún, i gcomhar leis na Ballstáit, measúnú ar an bhféidearthacht atá ann 
bearta a fhorbairt le haird a tharraingt ar luach ‘obair dhofheicthe’ an teaghlaigh i gcur chun cinn 
an oideachais luath-óige (obair a dhéanann an t-athair agus an mháthair), agus ar an méid a 
rannchuidíonn an méid sin le OTI na mBallstát? 

                                                      
1  Comhthionól Ginearálta na Náisiún Aontaithe, A/RES/47/237. 
2  Airteagal 16 de Dhearbhú Uilechoiteann Chearta an Duine. 


